
ᓇᐃᓈᖅᑕᐅᓯᒪᔪᑦ ᐅᐊᑮᓯᒥᐅᑦ ᐊᓪᓚᖏᓐᓂᒃ ᓄᓇᒥᐅᑕᑐᖃᓕᕆᔨᑦ ᑲᑎᒪᔨᖏᓐᓂᒃ ᐅᓂᒃᑳᓕᐊᑦ, ᑕᐃᔭᐅᔪᑦ 

“ᐱᔾᔪᑕᐅᓂᖏᓂᒃ ᑕᐃᒃᑯᓂᖓ ᑐᒃᓯᕋᐅᑎᖏᓐᓂᒃ ᑕᒪᐃᓐᓂᒃ ᐃᓚᒌᒡᓗᑎᒃ ᐊᐅᓚᑕᐅᓕᕈᓐᓇᕐᓂᖏᑦ 

ᓇᐹᖅᑐᖃᖏᑦᑐᕐᒥᐅᑕᐃᑦ ᑐᒃᑑᔭᖅᑑᑉ ᐃᓅᕕᐅᓪᓗ ᓄᓇᖅᐱᖓᑕ ᑲᓇᖕᓇᖓᓂ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ− 

ᑎᑎᖃᐃᑦ ᐃᓚᖏᓃᑦᑐᑦ B” 

 

 

ᐅᐊᑮᓯᒥ ᓄᓇᒥᐅᑕᓕᕆᓂᕐᒧᑦ ᑲᑎᒪᔨᖏᑦ ᑲᒪᔨᒋᔭᐅᕗᑦ ᐆᒪᔪᓕᕆᓂᕐᒥᒃ ᐊᐅᓚᑦᑎᔨᐅᓂᖅ ᓄᓇᖏᓐᓂ ᐅᐊᑭᓯᐅᑉ, 

ᐊᒻᒪᓗ ᑎᒍᒥᐊᖅᑎᐅᖃᑕᐅᓪᓗᑎᒃ ᐊᐅᓚᑦᑎᔨᐅᖃᑕᐅᔪᓂ ᓇᐅᑦᑎᖅᑐᐃᔨᐅᔪᓂᒡᓗ ᕿᖓᐅᒻᒥ ᑐᒃᑐᓂᒃ. ᓄᕕᐱᕆ 

2015-ᖑᑎᓪᓗᒍ, ᓄᓇᑦᓯᐊᑉ ᒐᕙᒪᐃᑕ ᐊᕙᑎᓕᕆᔨᒃᑯᖏᑦ ᓄᓇᒥᐅᑕᑐᖃᓕᕆᔨᒃᑯᖏᓪᓗ ᐅᓂᒃᑳᓕᐅᓚᐅᕐᒪᑕ, 

ᐃᓱᒪᒋᔭᖏᓐᓂᒡᓕ, ᑕᐃᒃᑯᐊ ᑐᒃᑑᔭᖅᑑᑉ ᐃᓅᕕᐅᓪᓗ ᓄᓇᖅᐱᖓᑕ ᑲᓇᖕᓇᖓᓂ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᑦ 

ᐊᒥᓲᔪᓐᓂᖅᐸᓪᓕᐊᔪᒻᒪᕆᐊᓗᖏᓐᓇᕐᓂᖏᓐᓂᒃ ᐊᒻᒪᓗ ᓱᓕ ᐊᐅᓚᑦᑕᐅᑦᑎᐊᒃᑲᓐᓂᕆᐊᖃᕐᓕᖏᓐᓂᒃ 

ᑕᐃᒪᐃᑦᑕᕆᐊᖃᓕᕐᓂᕐᒥᓄᑦ.  

 

ᑎᓯᐱᕆ 2015−ᒥ ᑕᐃᒃᑯᐊ ᑦᖡᑦᓲᒥᐅᑦ ᒐᕙᒪᖏᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ ᓄᓇᒥᐅᑕᑐᖃᓕᕆᔨᒃᑯᓪᓗᑦ 

ᑐᓂᓯᓚᐅᖅᑐᑦ ᑕᒪᐃᓐᓂᖔᖅᑐᓂᒃ ᐱᒋᐊᖅᑎᑦᑐᒪᔭᖏᓐᓂᒃ ᑐᒃᑐᓂᒃ ᐊᐅᓚᑦᑎᔾᔪᑕᐅᓂᕐᒧᑦ 

ᖃᓄᐃᓕᐅᕈᑎᒃᓴᐅᓂᐊᖅᑐᓂᒃ ᑕᐃᒃᑯᓂᖓ ᑐᒃᑑᔭᖅᑑᑉ ᐃᓅᕕᐅᓪᓗ ᓇᐹᖅᑐᖃᖏᑦᑐᕐᒥ ᑐᒃᑐᖏᓐᓂᒃ. 

2016-2019−ᒧᑦ, ᑲᑎᒪᔨᓄᑦ ᑐᓂᔭᐅᓪᓗᑎᒃ, ᐱᒋᐊᖅᑎᑕᐅᔪᒪᓂᒃ ᓄᑖᓂᒃ ᐊᔪᕐᓇᖅᑎᑦᑎᔪᒪᓂᖅ 

ᐊᖑᓇᓱᒡᕕᐅᔪᓐᓇᕐᓂᖏᓐᓂᒃ ᑐᒃᑐᐃᑦ ᑖᒃᑯᐊ, ᐊᐅᓚᑕᐅᓂᖅᓴᐅᔪᒪᓪᓗᑎᒡᓗ ᐊᒪᕈᐃᑦ ᐊᒥᓲᓂᖏᑦ 

ᐅᑮᕕᐅᕙᒃᑐᓄᐊᖅᐸᖕᓂᖏᑦ ᑐᒃᑑᔭᖅᑑᑉ ᐃᓅᕕᐅᓪᓗ ᓇᐹᖅᑐᖃᖏᑦᑐᕐᒥ ᑐᒃᑐᐃᑦ 

ᓇᔪᖅᐸᒃᑕᖏᓐᓂ ᐊᒻᒪᓗ ᑲᔪᓯᔪᒥᒃ ᐆᒪᔪᕐᓂᒃ ᓇᐅᑦᑎᖅᑐᖅᑕᐅᖁᔨᓪᓗᑎᒃ ᑕᒪᒃᑯᓂᖓ ᐅᒪᔪᕐᓂᒃ. 

ᑐᑭᓯᓇᑦᑎᐊᒃᑲᓐᓂᖁᓪᓗᒍ, ᑕᐃᒃᑯᐊ ᑦᖠᑉᓱᒥᐅᑦ ᒐᕙᒪᖏᑦ ᐊᒻᒪᓗ ᒐᕙᒪᒃᑯᑦ ᐊᕙᑎᓕᕆᒃᑯᖏᓪᓗ 

ᓄᓇᒥᐅᑕᑐᖃᓕᕆᔨᒃᑯᓪᓗ ᐱᒋᐊᖅᑎᑦᑎᔪᒪᓕᓚᐅᖅᑐᑦ ᐊᑐᓕᖅᑎᑦᑎᔪᒪᓂᖅ ᑕᒪᐃᓐᓂᑦᑎᐊᖅ ᑐᒃᑐᖏᓐᓂᒃ ᑲᑎᓪᓗᒋᑦ 

ᐊᖑᓇᓱᒡᕕᐅᔪᓐᓇᖅᑎᑦᑎᖁᔨᓪᓗᑎᒃ 950-ᖏᓐᓇᕐᓂᒃ ᐸᖕᓂᕐᓂᒃ, ᐱᕝᕕᐅᔪᓐᓇᕐᓗᑎᒃ ᑕᐃᒃᑯᐊ ᑐᒃᑐᔭᖅᑑᑉᓗ 

ᐃᓅᕕᐅᓪᓗ ᑐᒃᑐᖁᑎᖏᓂᒃ, ᐊᒻᒪᓗ ᐊᔪᕐᓇᕋᔭᖏᒻᒪᖓᑦ ᑐᑭᓯᓂᐊᕈᑕᐅᓗᑎᒃ ᑕᒪᕐᒥᒃ ᐊᒪᕈᖃᖅᑎᒋᕙᖕᓂᖏᓐᓂᒃ 

ᖃᐅᔨᓴᕐᕕᐅᓗᑎᒃ ᖃᓄᐃᓕᐅᕈᑕᐅᔪᓐᓇᕐᒪᖓᑕ ᐊᐅᓚᑕᐅᓂᖏᓐᓄᑦ ᖃᓄᐃᓕᐅᕈᑕᐅᔪᓐᓇᖅᑐᑦ.  ᐅᐊᑮᓯᒃᑯᑦ 

ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᖅᓯᒪᓚᐅᖅᑐᑦ ᑕᒪᐃᓐᓂᑦᑎᐊᖅ ᖃᓄᐃᓕᖓᓪᓗᑐᕈᓐᓇᕐᓂᖏᓐᓂᒃ 

ᐊᔪᕐᓇᖅᑎᑦᑎᔾᔪᑕᐅᓇᔭᖅᑐᑦ ᐊᖑᓇᓱᒃᑕᐅᔪᓐᓇᕐᓂᖏᓐᓂᒃ ᐃᓚᖓᒍᓪᓗᓐᓃᑦ ᑐᒃᑐᕕᐅᔪᓐᓇᕋᔭᖅᐸᑕ ᑕᐃᒪᓐᓂᒃ 

ᑲᑎᓪᓗᒋᑦ ᐱᑕᕐᕕᐅᔪᓐᓇᕐᕕᒃᓴᖃᖅᑎᑕᐅᓕᕐᓗᒃ (TAH−ᖑᓂᕋᖅᑕᐅᔪᓂᒃ). ᕿᒥᕈᐊᖅᑕᐅᑦᑎᐊᒃᑲᓐᓂᕋᒥᒃ, 

ᑐᑭᓯᓂᐊᖅᑕᐅᑦᑎᐊᒃᑲᓐᓂᖅᓱᑎᒡᓗ, ᐅᐊᑮᓯᒥᐅᓄᑦ ᑲᑎᒪᔩᑦ ᒪᓕᒍᒪᓕᓚᐅᖅᑐᑦ ᐃᓗᓕᖏᓐᓂᒃ  12.3.10−ᖏᓐᓂᒃ 

ᑦᖡᑦᓲᒥᐅᑕᐃᑦ ᓄᓇᑖᕈᑎᖏᓐᓂᒃ ᐊᖏᕈᑎᖏᓐᓂᒃ, ᐃᓄᓕᒫᓂᒡᓗ ᓈᓚᒋᐊᖅᑐᕐᕕᖃᖅᑎᑦᑎᓕᓚᐅᖅᑐᑦ Bᐄᑦᓱᑰᒥ, 

ᓄᓇᑦᓯᐊᕐᒥ, ᐄᐳ 6-8, 2016−ᖑᑎᓪᓗᒍ.   

 

ᐅᐊᑮᓯᒃᑯᑦ ᑲᑎᒪᔨᖏᑦ ᑐᑭᓕᐅᓚᐅᖅᐳᑦ ᐊᑐᖅᓱᑎᒃ ᑕᒪᐃᓐᓂᑦᑎᐊᖅ ᐊᑐᐃᓐᓇᐅᔪᓂᒃ ᓄᓇᖃᖄᖅᑐᓂᒃ ᐊᒻᒪᓗ 

ᖃᐅᔨᓴᖅᑎᓂᒃ ᓴᕿᑎᑕᐅᓯᒪᔪᓂᒃ ᐱᒻᒪᕆᐊᓘᓂᖏᓐᓂᒃ ᐱᑕᖃᐃᓐᓇᕈᓐᓇᕆᐊᖃᕐᓂᖏᓐᓂᒃ ᐃᓱᒪᓘᑕᐅᓕᕐᒪᑕ 

ᑐᒃᑑᔭᖅᑑᑉ ᐃᓅᕕᐅᓪᓗ ᓇᐹᖅᑐᖃᖏᑦᑐᕐᒥ ᑐᒃᑐᖏᓐᓂᒃ ᐊᒻᒪᓗ ᐊᓯᑲᓐᓂᖏᓐᓂᒃ ᐊᐅᓚᑦᑎᓂᕐᒧᑦ 

ᖃᓄᐃᓕᐅᕆᐊᖃᓕᕐᕋᑕ ᑐᒃᑐᐃᑦ ᐊᒥᓱᕈᖅᓯᐊᕆᔭᐅᒋᐊᕐᓗᑎᒃ.  ᑭᓯᐊᓂᓕ ᑕᐃᒪ, 

ᐱᔪᓐᓇᕐᕕᒃᓴᖃᖅᑎᑦᑎᔭᕆᐊᖃᕐᓂᕐᒧᑦ, ᐃᓱᒪᒃᓴᖅᓯᐅᕈᑕᐅᑦᑎᐊᖁᓪᓗᒋᑦ ᑕᒪᕐᒥᒃ ᖃᐅᔨᒪᔾᔪᑎᒃᓴᓄᑦ 

ᑎᑎᖃᖁᑎᒋᔭᐅᓕᖅᑐᑦ ᐊᒻᒪᓗ ᐊᖑᒪᔭᕆᐊᖃᕐᓂᖏᓐᓄᑦ ᒪᓕᒐᖅᑎᒍᑦ ᒪᓕᒃᑕᐅᔭᕆᐊᓕᖕᓂᒃ ᐱᕕᒃᓴᖃᖅᑎᑕᐅᔪᓂᒃ, 

ᐅᐊᑮᓯᒧᑦ ᑲᑎᒪᔨᑦ ᐃᓱᒪᓕᐅᓚᐅᖅᑐᑦ ᓴᓇᔭᐅᖁᔨᓂᖅ ᒪᕐᕉᖕᓂᒃ ᑲᑎᖓᖏᑦᑑᖕᓂᒃ ᐃᖕᒥᒎᖅᑑᖕᓂᒃ 

ᐅᓂᒃᑳᓕᐊᖑᖁᔨᓪᓗᑎᒃ, ᑭᐅᒋᐊᕈᑕᐅᓂᐊᖅᑐᓂᒃ ᐱᒋᐊᖅᑎᑕᐅᔪᒪᔪᓄᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᓄᑦ 

ᑕᒪᐃᓐᓂᖔᖅᑐᓂᒃ ᐊᐅᓚᑦᑎᔾᔪᑎᒃᓴᓂᒃ ᐱᒋᐊᖅᑎᑕᐅᔪᒪᔪᓄᑦ. ᓯᕗᓪᓕᖅᐹᑦ ᐅᓂᒃᑳᓕᐊᑦ, ᑎᑎᖃᖏᓐ ᐃᓚᖏᓐᓃᑦᑐᑦ 

A−ᒥ ᐱᔾᔪᑎᖃᖅᐳᑦ ᐱᒋᐊᖅᑎᑕᐅᔪᒪᔪᓂᒃ ᐊᖑᓇᓱᒡᕕᐅᔪᓐᓇᕐᓂᖏᓐᓂᒃ ᐊᐅᓚᑦᑎᔾᔪᑎᒃᓴᓂᒃ 

ᖃᓄᐃᓕᐅᕈᑎᒃᓴᐅᓂᐊᖅᑐᓂᒃ, ᒪᓕᒐᓪᓗᑐᖅᑎᒍᑦ ᐊᓯᔾᔨᖅᓯᔾᔪᑕᐅᓂᐊᖅᑐᓂᒃ ᓄᑖᕈᕆᐊᖅᐅᓗᑎᒃ ᐱᒋᐊᕋᔭᖅᑐᑦ 

ᐊᑐᓕᕐᕕᒃᓴᖏᑦ 2016/17-ᒧᑦ ᑐᒃᑐᓯᐅᕐᕕᐅᕙᖕᓂᕐᒧᑦ, ᐊᒻᒪᓗ ᑕᐃᒃᑯᐊ ᐱᒋᐊᖅᑎᑕᐅᔪᒪᓂᖏᑦ ᐊᒪᕈᓕᕆᓂᕐᒥᒃ 

ᐊᔪᕐᓇᕋᔭᖏᒻᒪᖔ ᖃᐅᔨᓴᕈᑎᒃᓴᖏᑦ.  

 
 



ᑕᐃᒪᓕ ᑕᐃᒃᑯᐊ ᑐᒃᑐᔭᖅᑐᓪᓗ ᐃᓅᕕᐅᓪᓗ ᑲᓇᖕᓇᖅᐸᓯᖓᓂ ᓇᐹᖅᑐᖃᖏᑦᑐᕐᒥ ᑐᒃᑐᐃᑦ 

ᓇᒻᒪᖏᑦᑐᒻᒪᕆᐊᓗᖕᒥᓕᕐᓂᖏᓐᓄᑦ, ᑲᑎᒪᔨᑦ ᐃᓱᒪᖃᖅᐳᑦ ᑲᒪᑦᑎᐊᕋᔭᖏᓐᓂᖅ ᐅᖃᐅᓯᐅᓗᐊᖅᑕᐃᓕᒪᑎᑕᐅᒍᑎᒃ 

ᐊᖑᓇᓱᒡᕕᐅᖃᑦᑕᕈᓐᓇᕐᓂᖏᓐᓂᒃ ᐊᐅᓚᑦᑎᔾᔪᑎᑦ, ᐱᔾᔪᑕᐅᓂᕐᒧᑦ ᐅᓗᕆᐊᓇᖅᑐᒦᓕᕈᓐᓇᕐᒥᖕᒪᑕ ᑐᒃᑐᐃᑦ 

ᑕᐃᒫᑦᓴᐃᓐᓇᖅ ᕿᖓᐅᒻᒥ ᑐᒃᑐᐃᑦ ᓄᖑᓕᒑᔪᓐᓇᕐᓂᖅ ᐊᒥᓲᔪᓐᓃᕐᓂᕐᒧᑦ. ᑕᐃᒪᐃᓐᓂᖓᓄᑦ ᐊᓱᐃᓛᒃ, ᑐᒡᓕᕆᔭᐅᔪᑦ 

ᑖᒃᑯᐊ ᐅᓂᒃᑳᓕᐊᑦ, ᐃᓚᖏᑦ B-ᒥᒃ ᑕᐃᔭᐅᔪᑦ, ᐱᔾᔪᑎᖃᖅᑐᑦ ᐅᕙᑦᑎᓐᓂᒃ ᒪᓕᒐᓪᓗᑐᖃᖅᑎᑦᑎᔪᓐᓇᕐᓂᖅ, 

ᑐᒃᑐᓯᐅᖅᐸᒃᑐᓂᒃ ᐆᒪᔪᓂᒃ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᓂᒃ, ᐆᒪᔪᓕᕆᓂᕐᒥᒃ ᐊᒻᒪᓗ ᐊᕙᑎᒥᒃ 

ᓇᐅᑦᑎᖅᑐᐃᓂᕐᒥᒃ ᐊᒻᒪᓗ ᐱᕙᓪᓕᐊᔪᓂᒃ ᐊᒃᑐᖅᑕᐅᓯᒪᔪᓐᓇᕐᓂᖏᓐᓂᒃ. 

 

ᓂᕆᐅᒋᔭᐅᓂᖏᓐᓄᑦ ᑐᒃᓯᕋᐅᑎᒃᓴᐃᑦ, ᑕᐃᒃᑯᐊ ᓵᑑᒥᐅᑦ ᓄᓇᒥᐅᑕᓕᕆᔨᖏᑦ ᑲᑎᒪᔩᑦ ᐊᒻᒪᓗ ᐅᐊᑭᓯᒧᑦ 

ᓄᓇᒥᐅᑕᓕᕆᔨᑦ ᑲᑎᒪᔨᖏᑦ ᐊᑎᓕᐅᓚᐅᖅᑐᑦ ᑕᐃᔭᐅᔪᓂᒃ ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᖃᑎᒌᒍᑎᓂᒃ 

ᐱᔾᔪᑎᖃᖅᑐᓂᒃ ᑕᒪᐃᓐᓄᑦ ᐱᓇᓱᐊᕈᑕᐅᓂᐊᖅᑐᓂᒃ ᐊᐅᓚᑦᑎᓂᕐᒧᑦ ᑐᒃᑑᔭᖅᑑᑉ ᐃᓅᕕᐅᓪᓗ ᓇᐹᖅᑐᖃᖏᑦᑐᕐᒥ 

ᑐᒃᑐᖏᓐᓂᒃ” ᐊᒃᑐᐱᕆ 2015-ᖑᑎᓪᓗᒍ, ᐅᔾᔨᖅᑐᑦᑎᐊᕆᐊᖃᕐᓂᖏᓐᓄᑦ ᐊᐅᓚᑦᑎᓂᕐᒧᑦ ᐊᑐᓕᕋᔭᖅᑐᑦ ᑕᐃᒃᑯᓂᖓ 

ᑐᒃᑑᔭᖅᑑᑉ ᐃᓅᕕᐅᓪᓗ ᓇᐹᖅᑐᖃᖏᑦᑐᕐᒥ ᑐᒃᑐᖏᓐᓂᒃ ᐊᑑᑎᖃᑦᑎᐊᕆᐊᖃᕐᓂᖏᓐᓂᒃ ᐊᔪᕐᓇᖏᓐᓂᓕᒫᖓᓂ. 

ᐊᑐᓂ ᑲᑎᒪᔨᑦ ᑕᒃᑯᓇᓂ ᓇᖕᒥᓂᖅᑕᐅᖅ ᑲᑎᒪᑎᑦᑎᕙᓚᐅᕐᒥᔪᑦ, ᑕᐃᑯᓂᖓ ᑲᔪᓯᑎᑦᑎᓪᓗᑎᒃ ᐃᓄᓕᒫᓂᒃ 

ᓈᓚᒋᐊᖅᑐᕐᕕᖃᕐᓂᖅ ᑕᒪᐃᓐᓂᒃ ᓵᑑᒥᐅᑦ ᓄᓇᑐᖃᖏᓐᓂ ᐊᒻᒪᓗ ᐅᐊᑮᓯᒥᐅᑦ ᓄᓇᑐᖃᖏᓐᓂ. ᐊᑐᓂ 

ᑲᑎᒪᔨᑦᑕᐅᖅ ᑐᓂᓯᓚᐅᕐᒥᔪᑦ ᐃᖕᒥᓂᒃ ᓇᖕᒥᓂᖅ ᐱᔾᔪᑎᒋᓚᐅᖅᑕᒥᓂᒃ ᐃᓱᒪᓕᐅᕈᑎᒋᔭᖏᓐᓄᑦ ᐅᓂᒃᑲᓕᐊᒥᓂᒃ.  

 

ᐅᐊᑮᓯᒥᐅᑦ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᑐᑭᓯᐊᕗᑦ ᑕᐃᒃᑯᐊ ᑦᖡᑦᓲᒥᐅᑕᐃᑦ ᐃᓄᖁᑎᖏᑦ 

ᓇᖕᒥᓂᖃᖅᑎᐅᓂᐊᕈᑎᒃ ᑲᑎᒪᔨᓄᑦ ᑐᑭᓕᐅᖅᑕᐅᓯᒪᔪᓂᒃ ᐊᒻᒪᓗ ᐊᑐᓕᖁᔭᐅᔪᓂᒃ, ᐱᒻᒪᕆᐊᓘᕗᖅ ᒪᓕᒐᖏᑦ 

ᑦᖡᑦᓲᒥᐅᓄᑦ ᑲᔪᓯᑎᑕᐅᔭᕆᐊᖃᕐᓂᖏᑦ ᑲᔪᓯᔪᓐᓇᕐᓂᐊᕐᒪᑕ ᐃᓅᓯᖃᕈᑎᒋᕙᒃᑕᑐᖃᖏᑦ, ᐸᐸᑏᓇᕐᓗᑎᒡᓗ 

ᐃᓕᖅᑯᓯᑐᖃᕐᒥᒍᑦ ᐅᒃᐱᕐᓂᕆᔭᑐᖃᕐᒥᒍᓪᓗ ᐊᑕᓂᕐᒥᓂᒃ ᑐᒃᑐᓄᑦ. ᑕᐃᒪᐃᓂᖏᓐᓄᑦ, ᐅᐊᑮᓯᒥᐅᑦ  

ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ  ᐊᑐᓕᖁᔨᕗᑦ ᑐᑭᓯᓂᐊᕐᕕᐅᖁᔨᓂᖅ ᑦᖡᑦᒥᐅᑦ ᓄᓇᓕᖕᓂᒃ, 

ᑐᑭᓯᓇᖅᓯᑦᑎᐊᖁᓪᓗᖏᑦ ᖃᓄᖅ ᑲᔪᓯᕙᓪᓕᐊᖁᔭᐅᓂᐊᕐᒪᖓᑕ ᐊᑐᓕᖅᑎᑕᐅᓂᖏᓐᓄᑦ ᑦᖡᑦᓲᒥᐅᑦ 

ᒪᓕᒐᑐᖃᕆᔭᖏᑦ.  

 

ᐊᒻᒪᑕᐅᖅ ᓱᓕ, ᐅᐊᑮᓯᒥᐅᑦ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᒋᕗᑦ ᐊᒥᓱᒐᓴᖕᓂᒃ ᑦᖡᑦᓲᒥᐅᑦ 

ᖃᐅᔨᒪᔭᑐᖃᖏᓐᓂᒃ ᐊᑐᕐᓗᑎᒃ ᖃᐅᔨᓴᕈᑕᐅᓗᑎᒃ ᐊᒻᒪᓗ ᓇᐅᑦᑎᖅᑐᐃᔾᔪᓯᖏᑦ ᐊᑐᖅᑕᐅᓗᑎᒃ ᐱᔾᔪᑎᖃᖅᑐᑦ 

ᐊᒪᕈᕐᓂᒃ, ᐊᒃᖤᓂᒃ, ᐊᒃᓱᕈᕐᓇᕈᑕᐅᕙᖕᓂᖏᓐᓂᒃ ᐊᓯᖏᓐᓂᒡᓗ ᑐᒃᑐᐃᑦ ᐊᒃᑐᖅᑕᐅᓯᒪᕙᖕᓂᖏᓐᓂᒃ 

ᖁᖓᓯᕈᑎᖅᑕᐅᓯᒪᕙᖕᓂᖏᓐᓄᑦ, ᐊᒻᒪᓗ ᖃᖓᑕᓱᓄᑦ ᖁᓚᐅᑕᐅᖏᓐᓇᖃᑦᑕᐃᓐᓇᕐᓂᖏᓐᓄᑦ, ᐊᒻᒪᓗ 

ᑐᑭᓯᓂᐊᖅᑕᐅᑎᐊᕐᓗᑎᒃ ᐱᐅᔫᖕᒪᖔᑖ ᐊᒥᓲᖕᒪᒪᖓᑕᓗ ᑕᒪᐃᓐᓂᒃ ᐊᐅᔭᒃᑯᑦ ᐅᑭᐅᒃᑯᓪᓗ ᓂᕿᒃᓴᖃᕐᕕᒋᕙᒃᑕᖏᑦ.  

 

ᑲᑎᒪᔩᑦ ᐊᑐᓕᖁᔨᕗᑦ ᐆᒪᔪᓕᕆᔨᓄᑦ ᖃᐅᔨᓴᖅᑕᐅᖁᔨᓂᖅ ᐊᒃᖤᖕᓂᒃ ᐊᒻᒪᓗ ᑐᒃᓯᕋᖅᓯᒪᓪᓗᑎᒃ ᑕᐃᒃᑯᐊ 

ᓇᐹᖅᑐᖃᖏᑐᕐᒥᐅᑕᓂ ᑐᒃᑐᓕᕆᓂᕐᒥᒃ ᐱᓕᕆᐊᖑᕙᓪᓕᐊᔪᓂᒃ ᑎᓕᔭᐅᓯᒪᔪᑦ ᐱᓕᕆᐊᖃᕐᓂᖅ 

ᓯᕗᓕᖅᐹᖑᑎᑎᓗᑎᒃ ᐆᒪᔪᐃᑦ ᓇᐅᑦᑎᖅᑐᖅᑕᐅᕙᖕᓂᖏᓐᓂᒃ ᑐᑭᓯᓂᐊᕈᑕᐅᔪᒪᔪᓂ, ᑭᒡᓕᒃᓴᓕᐅᖅᓯᒪᓗᑎᒡᓗ ᖃᓄᖅ 

ᐊᐅᓚᑕᐅᔪᓐᓇᕐᓂᖏᓐᓂᒃ ᖃᓄᐃᓕᐅᕐᕕᐅᔪᓇᕐᓂᖏᑦ ᐱᓕᕆᐊᖑᔪᓐᓇᖃᑦᑕᕐᓂᐊᕐᒪᖔᑕ ᐊᒻᒪᓗ 

ᖃᐅᔨᒋᐊᕐᕕᐅᖃᑦᑕᕈᓐᓇᕐᓂᐊᕐᒪᖓᑕ. ᑕᒪᕐᒥᒃ ᖃᐅᔨᓴᖅᑎᓂᒃ ᐊᒻᒪᓗ ᑦᖡᑦᓲᒥᐅᑦ ᖃᐅᔨᒪᔭᑐᖃᖏᓐᓂᒃ 

ᓇᐅᑦᑎᖅᑐᐃᓂᕐᒥᒃ ᖃᐅᔨᔭᐅᕙᓪᓕᐊᔪᑦ ᑐᓂᔭᐅᖃᑦᑕᕐᓗᑎᒃ ᐱᓕᕆᔨᓄᑦ ᑎᓕᔭᐅᓯᒪᔪᓂᒃ ᐱᓕᕆᐊᖑᕙᓪᓕᐊᔪᓂᒃ 

ᐊᕐᕋᒍᑕᒪᖅ, ᑕᐃᒪᒃ ᑲᔪᓰᓐᓇᖅᑐᓂᒃ ᐋᕿᒋᐊᖅᑕᐅᔪᓐᓇᖃᑦᑕᕐᓂᐊᕐᒪᑕ ᐊᐅᓚᑦᑎᓂᕆᔭᐅᔪᑦ.  

 

ᐅᐊᑮᓯᒥᐅᑦ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᕗᑦ ᐊᑐᓕᖅᑎᑦᑎᕙᓪᓕᐊᖁᔨᓂᖅ ᑦᖡᑦᓲᒥᐅᑦ ᓄᓇᐃᑦ 

ᐊᑐᖅᑕᐅᔪᓐᓇᕐᓂᖏᓐᓄᑦ ᐸᕐᓇᐅᑎᓂᒃ ᑎᓕᓯᔾᔪᑎᓂᒃ ᐊᒻᒪᓗ ᐱᔭᕇᖅᑕᐅᓗᑎᒃ ᓄᓇᖏᓐᓂᒃ ᐊᑐᖅᑕᐅᔪᒃᓴᓄᑦ 

ᐸᕐᓇᐅᓯᐊᖏᑦ, ᐊᓯᓕᒫᖏᓐᓂ ᐊᒥᐊᑯᖏᓐᓂ ᓄᓇᓂ ᐅᐊᑮᓯᒥ. ᑲᑎᒪᔨᑦ ᐊᑐᓕᖁᔨᕗᑦ ᓴᓇᔭᐅᖁᔨᓂᖅ 

ᒪᓕᒐᕆᔭᐅᓂᐊᖅᑐᓂᒃ ᓴᐳᓐᓂᐊᕈᑕᐅᓂᕐᒧᑦ ᐱᒻᒪᕆᐅᓂᖏᓐᓂᒃ ᑐᒃᑐᖃᕐᕕᐅᕙᒃᑐᓂᒃ, ᑕᐃᒃᑯᓂᖓ ᐃᒪᑯᑦ 

ᐃᑳᕆᐊᖅᑐᕐᕕᐅᕙᒃᑐᓂᒃ ᐊᒻᒪᓗ ᑕᑭᔪᓂᒃ ᐅᖓᓯᒃᑐᒃᑯᑦ ᐊᑐᖅᑕᐅᕙᒃᑐᓂᒃ ᐊᑯᓐᓂᖏᓐᓂᒃ ᓄᓇᐃᑦ 

ᐃᒪᒃᑰᕐᕕᒋᕙᒃᑕᖏᑦ, ᐊᑐᕐᓗᑎᒃ ᓴᐳᓐᓂᐊᖅᑕᐅᓯᒪᕝᕕᐅᓂᐊᓕᖅᑐᑎᑐᑦ ᐱᐅᓯᖃᕐᓗᑎᒃ ᑕᐃᒃᑯᑎᑐᓇ 

ᐊᑐᖅᑕᐅᕙᒃᑐᑎᑐᑦ ᓄᓇᑦᓯᐊᑉ ᐅᒪᔪᓕᕆᓂᕐᒧᑦ ᒪᓕᒐᖏᓐᓂ, ᖃᓂᒡᓕᔭᐅᓗᐊᖅᑕᐃᓕᒪᑎᑕᐅᓗᑎᒃ ᐊᒻᒪᓗ 

ᐊᓐᓂᕐᓈᖅᑐᑕᐅᓂᖏᓐᓄᑦ-ᐅᓗᕆᐊᓇᖅᑐᒥᓕᖅᑐᑎᑐᑦ ᐃᓱᒪᒋᔭᐅᓗᑎ ᐃᑯᐊᓪᓚᒡᕕᐅᓯᒪᔪᖃᖅᐸᑦ ᓇᓂᑐᐃᓐᓇᖅ 



ᐊᐅᓚᑦᑎᔾᔪᑎᒃᓴᖃᕐᓗᑎᒃ ᐸᕐᓇᐅᑎᒃᓴᓃᓂᐊᖅᑐᓂᒃ. ᐊᒻᒪᑕᐅᖅ ᓱᓕ, ᐅᐊᑮᓯᒥᐅᑦ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

ᖃᐅᔨᓴᕈᑕᐅᓗᑎᒃ ᐊᖏᔪᓂᒃ ᐱᓕᕆᕕᖃᕐᓕᖅᑐᓄᑦ ᐊᒃᑐᖅᑕᐅᓯᒪᔪᓐᓇᕐᓂᖏᓐᓂᒃ ᑐᒃᑐᐃᑦ ᐅᐊᑮᓯᒥ ᐊᒻᒪᓗ 

ᓴᓇᔭᐅᓯᒪᓗᑎᒃ ᓇᐅᑦᑎᖅᑐᐃᕕᐅᔪᒃᓴᓄᑦ ᑭᒡᓕᖃᕐᕕᐅᓂᐊᖅᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓐᓂᒃ 

ᓇᓗᓇᐃᒃᑯᑕᕆᔭᐅᔭᖕᓂᐊᖅᑐᑦ.  

 

ᑐᒃᑐᔭᖅᑐᓪᓗ ᐃᓄᕕᐅᓪᓗ ᑲᓇᖕᓇᖅᐸᓯᐊᖓᓂ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᑐᐊᕕᕐᓇᖅᑐᒦᓕᖅᑎᓗᒋᑦ, ᑕᒪᕐᒥᒃ 

ᐊᑐᖅᐸᒃᑐᑦ ᐊᒻᒪᓗ ᐊᐅᓚᑦᑎᔨᐅᖃᑕᐅᕙᒃᑐᑦ ᐱᓕᕆᔭᕆᐊᖃᓕᖅᑐᑦ ᒫᓐᓇᐅᔪᖅ, ᖃᓄᑐᐃᓐᓇᑦᑎᐊᖅ 

ᐊᔪᕐᓇᖏᓂᓕᒪᖓᒍᑦ, ᓴᐳᓐᓂᐊᖅᑕᐅᓂᖏᓐᓄᑦ ᑐᒃᑐᐃᑦ ᓯᕗᓂᒃᓴᒥ ᐊᒥᓱᒃᑲᓐᓂᕈᓐᓇᕐᓂᐊᕐᒪᑕ ᐊᔪᕐᓇᖏᑉᐸᑦ. 

ᐊᒻᒪᑕᐅᖅ, ᖃᐅᔨᓴᖅᑎᑦ ᖃᐅᔨᕙᓪᓕᐊᔭᖏᑦ ᓲᖅ ᐊᒥᓱᔪᓐᓃᖅᐸᓪᓕᐊᖕᒪᖔᑕ ᐊᒻᒪᓗ ᐊᑕᖃᑎᒌᖕᓂᖏᑦ ᑐᒃᑐᐃᑦ, 

ᐊᓯᖏᓄᑦ ᐅᒪᔪᕐᓄᑦ ᐃᓄᖕᓄᓪᓗ ᑐᑭᓯᐅᒪᔭᐅᑦᑎᐊᕆᐊᖃᕆᕗᑦ, ᖃᐅᔨᒪᔭᐅᔪᓐᓇᕐᓂᐊᕐᒪᑕ ᖃᓄᐃᓕᖓᓕᕐᓂᖏᑦ 

ᑐᒃᑐᔭᖅᑑᓪᓗ ᐃᓄᕕᐅᓪᓗ ᑲᓇᖕᓇᖅᐸᓯᐊᓂ ᓇᐹᖅᑐᖃᖏᑐᒥ ᑐᒃᑐᖏᑦ. 

 

“ᖃᐅᔨᒪᒐᓗᐊᖅᑐᒍᑦ ᐱᐅᓯᑐᖃᕐᒥᒍᑦ ᐊᒥᓲᔪᓐᓃᖅᓯᒪᕙᖕᓂᖏᓐᓂ. ᑭᓯᐊᓂ ᑕᐃᒪᐃᓕᖓᓚᐅᕋᓗᐊᖅᓱᑎᒃ 

ᐊᕙᑎᑐᖃᕐᒥᓂ, ᑕᐃᒃᑯᐊ --ᐃᒥᓃᓐᓇᖅ ᐊᒥᓱᕈᖅᐸᓪᓕᐊᓕᖃᑦᑕᕐᒥᖕᒪᑕ. ᑭᓯᐊᓂᓗ ᐅᓪᓗᒥᐅᓕᖅᑐᖅ, 

ᐊᒃᓱᕉᑕᐅᕙᓕᖅᑐᑦ ᐱᐅᓯᑐᖃᕐᒥᖓᖅᓯᒪᓐᖏᓚᑦ. ᓄᓇᕐᔪᐊᓕᒪᕐᒦᖔᖅᑐ. ᐊᒥᓱᓂᒃ ᐊᔾᔨᒌᖏᑦᑑᑎᐅᔪᓂᒃ 

ᐱᔾᔪᙱᖃᖅᓱᑎᒃ, ᐱᑕᖃᖅᐸᓚᐅᖏᑦᒐᓗᐊᓂᒃ ᑕᐃᔅᓱᒪᓂᐅᑎᓪᓗᒍᓕ. ᑕᐃᒪᐃᓂᖏᓐᓄᑦ, ᐊᒃᓱᕉᑕᐅᕙᓕᖅᑐᑦ 

ᑕᒪᒃᑯᓄᖓ ᐊᖏᔪᐊᓗᕗᑦ.”1  

 

ᐆᒪᔪᓕᕆᔨᒻᒪᕆᐅᓂᕐᒥᒃ ᐃᓕᓵᓂᒃᓯᒪᔪᖅ ᔾᔮᓐ B. Zᐆ 

Dr. John B. Zoe 

 

                                                 
1 PR (BNE) – 044: Transcript – February 24, 2016 (Day 1) – Bathurst Caribou Herd Public Hearing. p. 138.  


